
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
__________________ 2014 թվականի N  _____-Ն
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՕԳՈՍՏՈՍԻ 28-Ի N 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
 
Համաձայն «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքի 6-րդ հոդվածի և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի օգոստոսի 28-ի «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքի կիրարկումն ապահովելու մասին» N 895-Ն որոշմամբ հաստատված N 3 հավելվածի 39-րդ կետը շարադրել հետևյալ խմբագրությամբ.
39. Սույն կարգի 2-րդ և 3-րդ կետերում նշված դիմումը օրենքն ուժի մեջ մտնելու օրվանից հետո 6 ամսվա ընթացքում ներկայացվելու դեպքում՝ օրենքով սահմանված կենսաթոշակը նշանակվում է օրենքն ուժի մեջ մտնելու օրվանից, բայց ոչ ավելի վաղ, քան կենսաթոշակի իրավունք ձեռք բերելու օրվանից::                                         
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2014 թվականի հուլիսի 1-ին և դրանից հետո ծագած հարաբերությունների վրա:


Հիմնավորում
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունման

1. Իրավական ակտի անհրաժեշտությունը (նպատակը)

Հայաստանի Հանրապետության կառավարության 2014 թվականի օգոստոսի  28-ի N 895-Ն որոշմամբ հաստատված N 3 հավելվածով (այսուհետ` հավելված) կարգավորված են «Պետական պաշտոններ զբաղեցրած անձանց սոցիալական երաշխիքների մասին» Հայաստանի Հանրապետության օրենքով (այսուհետ՝ օրենք) սահմանված կենսաթոշակը և թաղման նպաստը նշանակելուն ու վճարելուն առնչվող հարաբերությունները: Մասնավորապես, հավելվածի 39-րդ կետով նախատեսված է, որ օրենքով սահմանված կենսաթոշակ նշանակելու դիմումը (այդ թվում` այլ օրենքներով կենսաթոշակ կամ կամ ծերության, հաշմանդամության կամ կերակրողին կորցնելու դեպքում նպաստ ստանալու իրավունք ունեցող անձի կողմից) մինչև 2014 թվականի հոկտեմբերի 1-ը ներկայացվելու դեպքում՝ օրենքով սահմանված կենսաթոշակը նշանակվում է կարգն ուժի մեջ մտնելու օրվանից, բայց ոչ ավելի վաղ, քան կենսաթոշակի իրավունք ձեռք բերելու օրվանից: Այս դրույթը իրավակիրառական պրակտիկայում առաջացրել է խնդիրներ:

1.1. Կարգավորման հարաբերությունների ներկա վիճակը և առկա խնդիրները
 
ՀՀ կառավարության 2014 թվականի օգոստոսի 28-ի «Պետական պաշտոններ զբաղեցնող անձանց սոցիալական երաշխիքների մասին» Հայաստանի Հանրապետության օրենքի կիրարկումն ապահովելու մասին» N 895-Ն որոշման 4-րդ կետի համաձայն` որոշումն ուժի մեջ է մտնում պաշտոնական հրապարակման օրվան հաջորդող օրը, և դրա գործողությունը տարածվում է 2014 թվականի հուլիսի 1-ից հետո ծագած հարաբերությունների վրա: 
Նույն տրամաբանությամբ` որոշման նախագծի մշակման փուլում նախատեսվում էր օրենքով սահմանված կենսաթոշակ նշանակելու կամ այլ օրենքներով կենսաթոշակ կամ ծերության, հաշմանդամության կամ կերակրողին կորցնելու դեպքում նպաստ ստանալու իրավունք ունեցող անձանց օրենքով սահմանված կենսաթոշակ նշանակելու համար որոշումն ընդունվելուց հետո մինչև որոշակի ժամկետը դիմում ներկայացնելու դեպքում օրենքով սահմանված կենսաթոշակը նշանակել օրենքն ուժի մեջ մտնելու օրվանից` 2014 թվականի հուլիսի 1-ից:
Քանի որ Հայաստանի Հանրապետության կառավարության 2014 թվականի օգոստոսի  28-ի N 895-Ն որոշումն ուժի մեջ է մտել 11.09.2014թ, գործնականում մինչև հոկտեմբերի 1-ը դիմում ներկայացնելու վերաբերյալ դրույթն իրավակիրառական պրակտիկայում առաջացնում է խնդիրներ` շահառուների` իրենց իրավունքն ամբողջ ծավալով կիրառելու մասով: 

1.2. Առկա խնդրի առաջարկվող լուծումը

Հաշվի առնելով վերը նշվածը՝ առաջարկվում է համապատասխան փոփոխություն կատարել ՀՀ կառավարության 2014 թվականի օգոստոսի  28-ի N 895-Ն որոշմամբ հաստատված N3 հավելվածի 39-րդ կետում և վերը նշված դիմումներ ներկայացնելու համար սահմանել օրենքն ուժի մեջ մտնելու օրվանից հետո 6-ամսյա ժամկետ:
Ըստ այդմ, նախագծով առաջարկվում է` օրենքով սահմանված կենսաթոշակ նշանակելու կամ այլ օրենքներով կենսաթոշակ կամ ծերության, հաշմանդամության կամ կերակրողին կորցնելու դեպքում նպաստ ստանալու իրավունք ունեցող անձանց օրենքով սահմանված կենսաթոշակ նշանակելու համար մինչև 2014 թվականի դեկտեմբերի 31-ը դիմում ներկայացնելու դեպքում կենսաթոշակը կնշանակվի 2014 թվականի հուլիսի 1-ից, բայց ոչ ավելի վաղ, քան կենսաթոշակի իրավունք ձեռք բերելու օրվանից:

2. Կարգավորման առարկան
Նախագծով կարգավորվում են օրենքով սահմանված կենսաթոշակ նշանակելու կամ այլ օրենքներով կենսաթոշակ կամ ծերության, հաշմանդամության կամ կերակրողին կորցնելու դեպքում նպաստ ստանալու իրավունք ունեցող անձանց օրենքով սահմանված կենսաթոշակը 2004 թվականի հուլիսի 1-ից նշանակելու համար անհրաժեշտ դիմում ներկայացնելու ժամկետներին առնչվող հարաբերությունները:

3. Իրավական ակտի կիրառման դեպքում ակնկալվող արդյունքը
Ներկայացվող նախագիծն ընդունվելու դեպքում կապահովվի Օրենքի կիրարկումը ուժի մեջ մտնելու պահից` 2014 թվականի հուլիսի 1-ից:







ՏԵՂԵԿԱՆՔ
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ փոփոխություն կատարելու մասին ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ փոփոխություն կատարելու մասին ՀՀ կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:


ՏԵՂԵԿԱՆՔ
Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

Հայաստանի Հանրապետության կառավարության 2014 թվականի օգոստոսի  28-ի N 895-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունման առնչությամբ ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

0010, ք. Երևան, Կառավարական տուն 3   հեռ (374 10) 56 53 83, ֆաքս.  (374 10) 52 08 30 http://www.mlsa.am   info@mlsa.am


